Nafarroako Parlamentuko Mahaiak, 2012ko maiatzaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, jakiteko Tokiko Poliziak Koordinatzeko Batzordeko kideek inolako diru-ordainik jasotzen ote duten.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko maiatzaren 14an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan:

Aurtengo apirilaren 24an, Lehendakaritzako, Administrazio Publikoetako eta Barneko kontseilariaren martxoaren 28ko 125/2012 Foru Agindua argitaratu zen Nafarroako Aldizkari Ofizialean. Haren bidez, Nafarroako Udaltzaingoak Koordinatzeko Batzordeko kideak izendatu ziren.

Horri buruz, parlamentari honek hau jakin nahi du:

• Batzordekide horietakoren batek ordainsari, ordain ekonomiko edo dietaren bat jasotzen al du organo horretan parte hartzeagatik eta haren bileretara joateagatik? Baiezkoan, zehaztu zenbatekoak.

Iruñean, 2012ko maiatzaren 8an

Foru parlamentaria: Maiorga Ramírez Erro

